
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR 150 TË PARTIA SOCIALISTE KUNDËR VENDIMIT NR. 481  DATË 13.05.2011 TË KZAZ-SË NR 37, “PËR MIRATIMIN E TABELËS PËRMBLEDHËSE TË REZULTATEVE PËR ZGJEDHJEN E KËSHILLIT TË KOMUNËS DAJC, QARKU LEZHË”.
Komisioni Qendror i Zgjedhjeve në mbledhjen e datës 30.05.2011, ora 18:00 me pjesëmarrjen e:
Arben           RISTANI 
Kryetar
Dëshira       SUBASHI      Zv/kryetare

Artan           LAZAJ          Anëtar
Hysen 
OSMANAJ
Anëtar

Klement 
ZGURI
Anëtar
Pandeli         VARFI         Anëtar
Vera 

SHTJEFNI
Anëtar

Shqyrtoi çështjen me 

KËRKUES:                         Partia Socialiste, përfaqësuar nga z. Genci Gjoncaj.
PALË E INTERESUAR:      Partia Demokratike, përfaqësuar nga z. Niazi Kosovrasti. 
OBJEKT: 
            1- Kundërshtimi i vendimit nr. 481 datë 13.05.2011 i KZAZ-
                                         37, Qarku Lezhë. “Për miratimin e Tabelës 

                                        Përmbledhëse të Rezultateve për zgjedhjen e këshillit të 

                                        Komunës Dajc , Qarku Lezhë”.
                                        2- Rinumërimin dhe rivlerësimin e votave për këshillin e

                                         Komunës Dajc qarku Lezhë.  

BAZË LIGJORE: 
            Neni 21 pika 1, Neni 134 e vijues dhe
                                        143 gërma b të ligjit Nr. 10019, datë 29.12.2008 “Kodi
                                       Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe vërejti pretendimet e kërkuesit dhe përfaqësuesve të palëve të interesuara,

VËREN
Me shkresën nr 4477 prot., datë 16.05.2011 drejtuar Komisionit Qëndror të Zgjedhjeve, Partia Socialiste, ka paraqitur kërkesën ankimore Nr. 150 “ Për Kundërshtim të Vendimit nr.  të KZAZ-së nr. 37 për Miratimin e Tabelës Përmbledhëse të Rezultateve për Zgjedhjen e Këshillit të Komunës Dajc”.

Në mbledhjen e datës 30.05.2011 ora 18.00, KQZ pasi verifikoi pjesmarrjen e palës ankimuese mori në shqyrtim kërkesën e Partisë Demokratike të depozituar në KQZ, për të marrë pjesë si palë e interesuar në shqyrtimin administrativ të cështjes. Kjo kërkes u cmua në përputhje me kërkesat e nenit 133 pika 1, 2 dhe 3 të ligjit nr. 10019 datë 29.12.2008, “Kodi Zgjedhor i Republikës së Shqipërisë” dhe u pranua prej KQZ.
Komisioni Qëndror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës 30.05.2011, ora 18:00, zhvilloi shqyrtimin administrativ të kërkesës ankimore nr.150 sipas objektit të sipërcituar duke ftuar si fillim palën ankimuese të paraqesë pretendimet e saj.
Partia Socialiste përmes përfaqësuesit të saj ligjor ngre si pretendim para KQZ-së se kanë ndodhur parregullsi të konsiderueshme gjatë procesit zgjedhor në këtë Komunë dhe si rrjedhojë vendimi nr. 481 I KZAZ-së nr. 37 është marrë në kundërshtim të hapur me ligjin. Sipas tij KZAZ-ja në këtë vendim ka përfshirë edhe tabelën model 56-11 të hartuar nga grupi I numërimit Nr. 1 për QV nr. 0699 dhe 0700 të cilat janë të parregullta pasi kanë votuar një numër I madh emigrantësh të cilët ditën e votimit në datë 08.05.2011 nuk ndodheshin brenda territorit të Shqipërisë dhe është ushtruar presion I vazhdueshëm ndaj zgjedhësve duke mos lejuar një pjesë prej tyre të votojnë me vullnet të lirë. Fakte këto të cilat janë evidentuar edhe nga numëruesit të cilët kanë këqyrur materialin zgjedhor të kësaj QV-je dhe janë evidentuar nga anëtarët e KZAZ-së në mendimin e pakicës të pasqyruar në vendimin  përkatës.
Sipas palës së lartpërmendur vendimi me nr. 481 datë 13.05.2011 është kundërshtuar nga tre prej anëtarëve të KZAZ-së nr. 37 pasi ai bie në kundërshtim me Kodin Zgjedhor për shkaqet e sipërpërmendura dhe parregullsi të konsiderueshme në QV të tjera, parregullsi të cilat kanë influencuar në mbarëvajtjen e procesit zgjedhor dhe kanë ndikuar drejtpërdrejt në rezultatin për ndarjen e mandateve. Për vërtetimin e këtyre pretendimeve ankuesi paraqiti për tu administruar si prova vendimin nr.481 të datës 13.05.2011 të KZAZ-së nr.37 në të cilin tre prej anëtarëve të saj shprehen me votën kundër, procesverbalin e KZAZ-së nr. 37 për Komunën Dajc, Tabelën Përmbledhës të Grupit të Numërimit, Tabelat e Rezultateve për QV-të nr. 0699, 0697, 0700, 0702, 0703, Kutinë e Materialeve Zgjedhore për QV-të nr. 0699, 0697, 0702 dhe 0703 dhe CD-në e kamerave monitoruese për numërimin e fletëve, pasi sipas tyre ato nuk përputhen me tabelat që përpunoi Grupi I Numërimit.
KQZ pasi dëgjoi pretendimet e palës ankimuese të shoqëruara me provat përmes të cilave ajo pretendon ti faktojë ato dhe pasi nuk pati diskutime apo prapësime nga anëtarët e komisionit apo pala e interesuar, e bazon vendimarrjen e saj vetëm në kërkimet dhe provat e paraqitura nga pala ankimuese. Bazuar në këto të fundit KQZ vlerëson se gjithcka sa pretendohet prej subjektit ankimues nuk shoqërohet me prova të mjaftueshme apo indicie të konsiderueshme për ta bindur KQZ-në të investohet në një hetim më të thellë administrativ. KQZ si organi më I lartë në nivel hierarkik për mbarëvajtjen e procesit zgjedhor e ushtron vendimarrjen e saj vetëm pasi ka vlerësuar dhe është bindur për vlefshmërin dhe vërtetësinë e provave të paraqitura. Bazuar në parimin e përgjithshëm juridik se barra e provës I takon palës ankimuese, KQZ në gjykimin e saj vlerëson se për cështjen konkrete subjekti ankimues nuk I shoqëron pretendimet e tij me prova të mjaftueshme për ti vërtetuar ato.
PËR KËTO ARSYE
Mbështetur në nenin 21 pika 1, 134 e vijues dhe 143 gërma b të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,
V E N D 0 S I:

1. Rrëzimin  e kërkesës së Partisë Socialiste.
2. Lënien në fuqi të vendimit nr. 481 datë 13.05.2011 të KZAZ-së nr. 37, Qarku

         Lezhë.
3. Shpalljen publike të këtij vendimi

4. Ky vendim hyn në fuqi menjëherë. 
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi.
Arben           RISTANI 

Kryetar

Dëshira       SUBASHI     
 Zv/kryetar
Artan           LAZAJ          
Anëtar

Hysen 
OSMANAJ

Anëtar

Klement 
ZGURI

Anëtar
Pandeli        VARFI                  Anëtar
Vera 

SHTJEFNI

Anëtar

                                                 Nr. 752  i Vendimit
   Data 30.05.2011 e Vendimit  Ora 18:00 e Vendimit
Për shqyrtim të kërkesës ankimore Nr. 150, të Partisë Socialiste “Për Kundërshtimin e vendimit nr. 481 të KZAZ-së nr. 37 Për Miratimin e Tabelës Përmbledhëse të Rezultateve për Zgjedhjen e Këshillit të Komunës Dajc ”. 

